
Конґресу Русинів і Світовой 
Рады Русинів (1991-2019)

Вводне слово
Ниякы інчы документы так добрі не ілюструют перемін серед русинь-
ской соспільности – так во спільных стремлінях, як і діянях прово-
дженых в  окремых державах – як тоты, што односят ся до Світового 
Конґресу Русинів. Тота головна інституция, інтеґруюча вшыткых Ру-
синів, возникла з потребы спільного діяня, спомаганя і репрезентациі. 
Думкодавцями покликаня Конґресу были пражскы Русины, якы обер-
нули ся з том думком до знаных собі русиньскых актывістів і в ефек-
ті в днях 22-23 марця 1991 р. в Меджелябірцях на Словациі проведено 
І  Світовый Конґрес Русинів. Од того часу Конґрес проводженый єст 
реґулярні што два рокы в ріжных державах, де жыют Русины. В днях 
5-7  липця 2019 р. в  любовляньскых Купелях і Камюнці на Словациі 
мал місце Xv уж Конґрес Русинів. Як меджедержавна, діюча уж такой 
30 років інституция, Конґрес ґенерує вельо офіцийных документів, якы 
творят обшырный архів, в котрым громаджены сут тіж документы Сві-
товой Рады Русинів, выконавчого тіла, реалізуючого постановы Кон-
ґресу. Сут то ріжного рода документы: постановы, резолюциі, спра-
возданя, протоколы, писма скєруваны до ріжных світовых інституций 
в обороні прав Русинів, кореспонденция, запрошыня, выімкы з пресы 
ітп. Тоты документы были систематычні громаджены през секретарів 

(тайомників) Світовой Рады Русинів. Не діждали ся іщы дотепер ния-
кого опрацуваня ани публикациі.

Сес выбір документів єст лем маленьком, сиґнальном частком того, 
што остало зархівізуване по пятнадцетьох дотеперішніх Конґресах і 28 
роках фунґуваня Світовой Рады Русинів. Глядаючы тых документів мали 
сме інформацию, же остали они переданы долголітнім Секретарьом 
Світовой Рады Русинів, Александром Зозуляком до Музею Русиньской 
Культуры в Пряшові. На жаль, Директорка Музею не потвердила того 
факту, остає він покля што непоясненым. В тій ситуациі одкликали сме 
ся до найбарже ретельного і комплетного русиньского архіву і бібліо-
текы, яка завдякы величезному трудови Проф. Павла Роберта Маґочого 
згромаджена остала на Університеті в Торонто. Професор Маґочій осо-
бисто занял ся выбраньом з грубезных течок і зоскануваньом основных 
документів, якы мают дати пізріня на повязаны з Конґресами і Світо-
вом Радом Русинів факты. На жаль, з присланых ним документів мусі-
ли сме іщы выбрати лем декотры з огляду на ограниченый обсяг части 
Документы в «Річнику Руской Бурсы». Так адже ограничыли сме ся лем 
до основных проґрамовых документів, конґресовых постанов, резолю-
ций, маніфестів і евентуальных становиск презентуваных през окремых 
членів (орґанізациі) Конґресу. З архіву Проф. Маґочого (The Paul Robert 
Magocsi Carpatho-Ruthenica Collection, University of Toronto) походят до-
кументы повязаны з тринадцетьома першыма Конґресами Русинів. Ста-
новлят они гев І част заміщеных документів.

ІІ част містит документы вытворены по 2015 р., якы находят ся гев 
завдякы удоступніню нам іх през теперішнього Ведучого Світового Кон-
ґресу і Світовой Рады Русинів, др. Штефана лявинця. З пресланых ска-
нів документів тіж не могли сме замістити вшыткых, прото выбрали сме 
такы, якы дозволят розознати ся в теперішній позициі Конґресу Руси-
нів і актывности Світовой Рады Русинів. Сут то головні резолюциі Кон-
ґресів і писма, якы кєрувал ведучый Світовой Рады до ріжных урядів, 
украіньскых і європскых в справі узнаня прав Русинів, предо вшыткым 
на Украіні, де Русины не мают статусу народовой/ етнічной меншыны. 
Долов заміщам короткє поясніня і введіня до пресланых документів од 
др. лявинця.

Олена Дуць-Файфер

Вытяг документів з періоду фунґуваня XIIІ-XIV 
і початку XV Світового Конґресу Русинів
Підсумуваня діяня СКР традицийні робит ся і представлят што два 
рокы, коли ведучый СКР робит презентацию актывности за минулый 
період в формі выкладу, од ХІІ Конґресу тіж з візуалізацийом. Але доте-
пер фактычні маме барз мало друкуваных ци електронных публикаций, 
якы документально презентуют роботу Світовой Рады Русинів і Веду-
чого Світового Конґресу Русинів. О деякых актывностях мож было про-
чытати на сторонах такых выдань як часопис «Русин», «Інфо РУСИН», 
«Народны Новинкы», «Бесіда», «Русинськый Світ», «Голос Русина», на 
сайті лЕМ.фм.

Тепер трафила ся нагода зобрати до купы, проаналізувати, зроби-
ти даякы выводы што до діяльности Світового Конґресу і Світовой 
Рады Русинів за період по ХІІІ Конґресі Русинів по теперішні дни. Хочу 
выразити подяку пані проф. Олені Дуць-Файфер і выдавцям за таку 
можливіст.

Пересмотрюючы документы, котры єм старал ся представити за 
шором, пришол єм до того, же документы оддзеркалюют пут розвитя, 
усвідомліня і усенсовніня функциі і місиі того діяня, якє оприділил сам 
Світовый Конгрес Русинів – а єст то представлене в основным докумен-
ті – Проголошыню СКР. Робота, котра ведена была в меджеконґресовый 
час представлена остала писмами ведучого Світовой Рады Русинів, ко-
тры мож поділити подля сенсу:

1. Писма і документы односячы ся до фунґуваня СКР як цивільной ор-
ґанізациі зареєструваной в Словацкій Республиці. Значыт до контак-
тів з представниками власти Словациі, актывности в придбаню ґран-
тів, репрезентациі інтересів в структурах влады СР одповідальных за 
діліня фінансів, попертя кандидатів до Комісиі Народовых Меншын, 
спомаганя членьскых орґанізаций СКР; гев напримір писмо і контакт 
з паном ляшльо Буковскым, полномічником влады СР до справ наро-
довых меншын.

2. Контакт і писма до Міністерства Школьства і Міністерства Культуры 
Словацкой Республикы.

3. Писма інчых членьскых орґанізаций СКР – напримір кореспонден-
ция Дружства «РУСНАК» (Хорвация) з президентком Хорватской 
Республикы, паньом Коліндом Грабар-Кітаровіч.

4. Писма ведучого Світового Конґресу Русинів з його ініциятывы до Єв-
ропского Парляменту, до Президента і до Верховной Рады Украіны 
(подля взору перенятого од давнійшого ведучого, Павла Роберта Ма-
ґочого).

5. Писма ведучого СКР до верховных політыків Європской Уніі на осно-
ві позициі і рекомендациі СРР – як реакция на одповід, яка пришла 
од Верховной Рады Украіны і Міністерства Культуры Украіны (гев за-
значам, же СРР не писала писма до Міністерства Культуры, а, пара-
доксальні, пришло писмо од него).

В однесіню до формы і змісту, то коли ходит о Проголошыня СКР 
одповідальніст за тот документ несе сам СКР, а реалізация, тзн. посланя 
документу до незалежных інституций єст справом ведучого СКР. Видит 
ся, же в остатніх роках сам текст і форма його Проголошыня прошли 
деяку еволюцию в позитывным сенсі. Коли скорше текст (якій выпрацо-
вували лем члены Світовой Рады Русинів) лем был чытаный на Конґресі, 
то тепер тот документ был результатом творіня през вшыткых делеґатів 
Світового Конґресу Русинів. Каждый, хто хотіл, міг дати пропозицию 
до Проголошыня. Еволюция прошла і в тым кому і в якій спосіб пере-
давана єст інформация о задачах Русинів і як мают ся довершати нашы 
потребы. А то значыт, же СКР прошол тот пут, што мал пройти од стріч 
в амбасадах до контактів з владом Словацкой і Хорватской Республик, 
контактів з політыками ЄУ і Радом Європы. Надію ся, же можеме піти і 
дале, мати контакт з ООН і Конґресом ЗША.

Оддільні хтіл бым підкрислити важніст писм, котры надышли од пре-
зиденток Словацкой і Хорватской Республик – єст то прояв поважаня 
для Русинів і для нашой орґанізациі, Світового Конґресу Русинів.

Написати документы, писма, котры сут выразом задач і народовых 
інтересів, не так просто. Важна єст тіж специфіка нашой ситуациі – му-
симе писати до высоко значучых політычных осіб з ріжных держав, а то 
значыт тіж в ріжных языках тых держав. За тоту роботу і поміч хочу 
высловити подякуваня секретарьови СКР, пану Владимірови Противня-
кови, проф. Павлови Робертови Маґочому, др Маріянні лявинец, пану 
Мійови Шайтошови.

Єдном з дальшых важных задач в роботі є подля мене найти безпосе-
редній контакт до президента Украіны. Перше писмо до нового прези-
дента Украіны уж было послане. Несмотрячы на тото, же одповід іщы не 
пришла, маме надію, же приде. Віриме, же нашы стараня дадут позитыв-
ны результаты в тій квестиі.

Др Штефан Лявинец,  
Ведучый Світового Конґресу  

і Світовой Рады Русинів

І ЧАСт

IІ ЧАСт

